
[image: image1.png]



20 Sultain 2004.

BRATH NAIDHEACHD – CLEACHD AS A BHAD

Joshua Fishman a’ tighinn a dh’Alba

Tha an t-Àrd Oll. Joshua Fishman air gabhail ri cuireadh bho Bòrd na Gàidhlig tighinn a dh’ Alba airson bruidhinn air dealbhadh cànain.  

‘S e sàr sgoilear a th’ ann am Fishman le eòlas air mion chànanan air feadh an t-saoghail; tha cliù sònraichte aige airson na teoiric aige air ath-thilleadh gluasad cànain (reversing language shift).  Tha e aithnichte mar ‘seanair’ dealbhadh cànain agus tha e air moran leabhraichean a sgrìobhadh, agus air bruidhinn air feadh an t-saoghail, air a’ chuspair. (tuilleadh fiosrachaidh bho; www.joshuaafishman.com)

Bidh an t-Àrd Oll. Fishman a’ toirt seachad còig òraidean air feadh Alba, an co-phàirteachas le cuid de oilthighean, far a bheil Gàidhlig ga lìbhrigeadh mar chuspair.  

Dimàirt, 28 Sultain 17.30, 

Oilthigh Dhùn Èideann, Talla Òraid C, Tùr Dhàibhidh Hume


Diciadain, 29 Sultain 18.30,


Oilthigh Obar Dheathain, Talla Òraid Regent, Togalach Regent
Diardaoin, 30 Sultain, 18.00, 

Seomar Chomhairle na Gaidhealtachd, Inbhir Nis.

Diluain, 04 Damhar, 14.15, 

Colaiste a’ Chaisteil, Steòrnabhagh



Dimàirt, 05 Damhar, 17.30, 

Oilthigh Ghlaschu, Talla Òraid Taigh-Tasgaidh Ealan Hunterian

Thuirt Cathraiche a Bhùird, Donnchadh Fearghasdan, “Tha sinn air leth toilcihte gur urrainn don Àrd Oll. Fishman tighinn a bhruidhinn rinn ann an Alba.  Se àm misneachail agus sònraichte cudromach a tha seo dhan Ghàidhlig, le Achd air fàire agus a h-uile coltas gum bidh Plana Nàiseanta a leantain sin. Tha am Bòrd air tòiseachadh air innleachdan dealbhaidh cànain a chuir an gniomh mar tha, agus tha sinn an dochas gun ionnsaich sinn tuilleadh bhon Ollamh Fishman agus gun cuir a chuairt seo ris an deasbad nàiseanta air dealbhadh cànain.”

Tha òraidean Fishman a’ dol air adhart aig àm gu math trang dhan Bhòrd, agus e a’ meudachadh a sgioba, a’ gluasad gu oifisean ùra agus a’ foillseachadh a chiad Aithisg Bhliadhnail.

Tuilleadh fiosrachaidh bho Ailean Caimbeul, Ceannard a Bhùird:

Fòn: 01463 225454

Fò-laimhe: 07778 476642

Crioch

Fiosrachadh dha Luchd-deasachaidh
Chaidh Bòrd na Gàidhlig a steidheachadh anns a’ Ghiblein 2003 le Riaghaltas na h-Alba, airson seasmhachd a thoirt don Ghàidhlig agus a cultar an Alba san àm air thoiseach. 

Bithear a' sùileachadh gun leasaich is gun glèidh Bòrd na Gàidhlig plana ro-innleachdail airson leasachadh na Gàidhlig. Suidhichidh am Plana Nàiseanta airson Gàidhlig cuimsean is amasan a' Bhùird, a phrìomhachasan, a thargaidean agus a chomharran coilionaidh, a' gabhail a-steach cheuman mu, is mìneachadh air a phrògraman airson breithneachadh is measadh a phoileasaidhean.

Bidh obair Bòrd na Gàidhlig a' gabhail a-steach: deasachadh phlanaichean nàiseanta airson na Gàidhlig; àrdachadh a’ chànain; stiùireadh gu nàiseanta; co-òrdanachadh is buileachadh; agus co-obrachadh le buidhnean poblach eile.

Airson tuilleadh fiosrachadh air Bord na Gaidhlig thig gu www.bord-na-gaidhlig.org.uk . 

